
MELOEPOETKEN DIRI DARI TANGAN
ALGODJO-ALGODJO.




 Maski Bauer soeda adjar segala pengatahoeannja, toch Julius merasa tiada senang tinggal di
kapal ADLER dan dapet kenjataän di ini kapal
la tiada bisa idoep senang seperti diharep. Ken-
dati julius bekerdja dengen radjin serta rapi,
kapitein Fischer masi sadja mara dan tjari djalan
boeat seksa ini anak. la bilang, Julius tiada tjoetji
bersi segala barang di kamarnja atawa toedoe ini
anak mentjoeri anggoer dan laen-laen. Senantiasa
Julius dapet makanan lebi djelek dan selaloe ia
diganggoe oleh kawan-kawannja.

 Poen djoeroemoedi Franz Kreiler ada bentji
serta berlakoe bengis pada Julius. Saben hari ini
anak dipoekoel, lebi lagi koetika kapal ADLER
baroe brangkat dari Hamburg, koetika Julius dapet
sakit mabok laoet, ia dipoekoel serta ditendang,
oleh Franz Kreiler jang tiada sekali ada rasa kesian pada sesama menoesia, djoega tiada pada
satoe anak. 

 Melaenken kaloe abis bekerdja dan doedoek di
atas dek, Julius bisa loepa kasengsara'annja. Itoe
waktoe ia pikir aken meliat segala barang inda
di negri-negri djaoe, hingga ia bisa loepa ka-soesahannja. Tempo-tempo Julius dapet ingetan
aken minggat dari kapal ADLER, di mana ia

